
Kesuwaa

Erissuwaa




Naati Tamaarana Koshshiyo Usuppun Timirtteta


Intte naˈi gastta gidiyo wode, kaallidi deˈiyaabatuppe aybin erettanaadan koyeetii?

	  Ba huuphiyaa naagiyoogan



	  Bana ziqqi oottiyoogan



	  Gencciyoogan



	  Ammanettiyoogan



	  Wozannaama gidiyoogan



	  Tumanchcha gidiyoogan





Naati banttarkka ha eeshshati deˈiyoogeeta gidokkona. Etawu intte kaaletoy koshshees.

Ha maxeetee intte naati gastta gidiyo wodiyawu giigettana mala intte eta tamaarissana danddayiyo, keehi koshshiya usuppun qofata qonccissees.

TIMIRTTE 1

Nu Huuphiyaa Naagiyoogee Demissiyo Goˈˈaa




NU HUUPHIYAA NAAGIYOOGEE AYBEE?


Ba huuphiyaa naagiya uri kaallidi deˈiyaabata oottees:

	  Koyiyoobaa demmanaashin takkees



	  Oottanawu amottiyoobaa sohuwaara oottenna



	  Ufayssenna oosuwaa ootti wurssees



	  Harata sinttayees










NU HUUPHIYAA NAAGIYOOGEE KEEHI KOSHSHIYOY AYBISSEE?


Bantta huuphiyaa naagiya naati issibay eta ufayssiyaaba milatikkonne iitabaa chii goosona. SHin, kaallidi deˈyaabay bantta huuphiyaa darin naagenna naati hanana danddayiyooba:

	  Yiillotiyoogee



	  Unˈˈettiyoogee



	  Sijaaraa uyiyoogee woy likkiyaappe aattidi ushshaa uyiyoogee woy jallissiyaabaa goˈettiyoogee



	  Loˈˈobaa maanawu doorennaagee





Naatettan bantta huuphiyaa naagiya naati guyyeppe bantta deˈuwan darin sahettennaageenne miishshaa metootennaagee, qassi haratuppe aaruwan higgiyaa naagiyoogee issi xinaatiyan qoncciis. He xinaatee Penssilveniyaa Yuniversttiyaa eranchchiyaa Anjjela Dekwerza, “Intte huuphiyaa naagiyoogee inttessi mule iita gidenna” gaanaadan oottiis.






BA HUUPHIYAA NAAGIYOOGAA TAMARISSIYO OGIYAA


CHii giyoogaa tamaaritenne intte giidoogaadan oottite.

GEESHSHA MAXAAFAY YOOTIYO MAARAA: “Ee woi, ‘CHii’ giite.”—Maatiyoosa 5:37.

Naati yeekkiyoogan yelidaageeti ay keena murttidaakko paaccana danddayoosona; geella asa sinttankka yaatana danddayoosona. Yelidaageeti xoonettikko, yeekkiyoogee eti chii giidoban eta ee giissiyo oge giidi naˈi tamaarees.

Hara baggaara qassi, yelidaageeti chii giidi he giidoogaadan oottikko, nu deˈuwan attenna issibaa, hegeekka nuuni koyiyoobaa ubbatoo demmana danddayeennaagaa naˈi tamaarees. Dottoree Devid Wolshi koyiyo ubbabaa demmiya asati ufayttennaagaa yootiis. I gujjidi hagaadan giis: “Nu naati koyiyo ubbabaa ubbatoo demmana danddayoos giidi qoppanaadan oottidi dichchiyoogee eta siiqiyoogaa bessiyaaba gidenna.”*

Intte naatussi intte chii giyoogee, guyyeppe leemisuwawu jallissiyaabaa goˈettanaadan, aqo oyqqanaappe kase mattumaa gayttanaadan, woy hara qohiyaabaa oottanaadan paacettiyo wode, eti bantta huuphiyaa naaganaadan maaddees.

Loˈˈobaa oottiyo wodenne iitabaa oottiyo wode eta aybi gakkanaakko intte naati akeekanaadan maaddite.

GEESHSHA MAXAAFAY YOOTIYO MAARAA: “Asi ba zeriyoogaa zaarettidi cakkana.”—Galaatiyaa 6:7.

Oottiyoobay kaalettiyoobi deˈiyoogaa, qassi ba huuphiyaa naagennan aggiyoogee qohanaagaa intte naˈi akeekana koshshees. Leemisuwawu, intte naˈay guuttaban yiillotiyaaba gidikko, asay appe haakkanawu koyana danddayees. Hara baggaara qassi, yiilloyiyaabay gayttiyo wode I ba huuphiyaa naagikko, woy kelttiyaa gelennan danddayan naagikko, asay A dosana. Intte naˈi ba huuphiyaa naagiyo wode, ayyo deˈoy keehippe loˈˈanaagaa I akeekanaadan maaddite.

Intte naˈi keehi koshshiyaabaa eranaadan tamaarissite.

GEESHSHA MAXAAFAY YOOTIYO MAARAA: “Keehi koshshiyaabaa shaakki [erite].”—Piliphphisiyuusa 1:10, NW.

Nu huuphiyaa naagiyoogee bala gididabaa oottennaadan maaddees; gidoppe attin, nuuni oottanawu dosennaba gidinkka, oottana koshshiyaabaa oottanaadankka hegee nuna maaddees. Intte naˈi keehi koshshiyay aybakko kuuyidi, hegeeta kasetidi oottiyoogaa tamaariyoogee keehi koshshiyaaba. Leemisuwawu, I kaaˈiyoogaappe so oosuwaa sinttayana bessees.

Loˈˈo leemiso gidite.

GEESHSHA MAXAAFAY YOOTIYO MAARAA: “Taani intteyyo oottidoogaadan, inttekka oottana mala, intteyyo leemiso gidaas.”—Yohaannisa 13:15.

Inttena yiilloyiyaaban intte waaniyaakko intte naˈi akeekana. Nuuni nu huuphiyaa naagiyo wode haniyaabay loˈˈoba gidiyoogaa intte naˈi akeekanaadan oottite. Leemisuwawu, intte naˈi iitabaa oottiyo wode yiilloteetiiyye, woppu geetii?







^ MENT. 20 CHii: Naˈa Laytti Woysa Gidinkka I Hegaa Ayssi Siyana Koshshii, Qassi Yelidaageeti Waatidi Yaagana Danddayiyoonaa? giyo maxaafaappe ekkettiis.

LOOHISSIYOOGAA HAˈˈI DOOMMITE


Intte naatussi intte chii giyoogee, guyyeppe leemisuwawu jallissiyaabaa goˈettanaadan woy hara qohiyaabaa oottanaadan paacettiyo wode, eti bantta huuphiyaa naaganaadan maaddees





Leemiso Gidiyoogan Tamaarissite


	  Keehi wayssiya hanotankka taani yiillotennaagaa ta naˈi beˈii?



	  Taani woppu gaanawu baaxetiyoy aybissakko ta naˈawu woy ta naˈeessi qonccissidanaa?



	  Ta naˈi tana ba huuphiyaa naagennanne elle hanqqettiya asadan xeelliiyye, ba huuphiyaa seeriyaanne bana naagiya asadan xeellii?









Yelida Issoti Issoti Woygiyoonaa?


“Nu naˈiyaa azzanennaadan woy yiillotennaadan diggokko, shin hegee iira deˈiyaageeta yiilloyanaadan eeno gookko. A ba yiilluwaa teqqana xayikko, woppu gaana gakkanaassi haratu matan takkennaadan oottoos.”—Teriso.



“Ta machchiyaanne taani nu naatu eeshshan ufayttido wode ubban etawu yootoos. Metiya hanotankka eti bantta huuphiyaa naagiyoogaa bessiyo wode nuuni eta nashshoos.”—Weyna.









^ (Maa. 5:37) SHin intte, ‘Ee’ woi, ‘CHii’ giite; hageetuppe hara caaqoi xalahe halaqaappe yees.



^ (Gal. 6:7) Inttena intterkka cimmoppite. Ooninne Xoossaa bolli qilliiccanau danddayenna; aissi giikko, asi ba zeriyoogaa zaarettidi cakkana.



^ (Pili. 1:10) Qassi taani intteyyo Xoossaa woossiyoogee hagaa; lo77obai aibakko dooranau intte danddayanaadaaninne, qassi intte siiqoi tumu eratettaaranne akeeka ubbaara issippe gujji gujji diccanaadan, Xoossaa woossais; yaatidi Kiristtoosi simmiyo gallassan intte suurenne borettennaageeta gidana.



^ (Yoh. 13:15) Aissi giikko, taani intteyyo oottidoogaadan, inttekka oottana mala, intteyyo leemiso gidaas.

TIMIRTTE 2

Waatidi Nuna Ziqqi Oottana Danddayiyoo?




BANA ZIQQI OOTTIYOOGEE AYBEE?


Banttana ziqqi oottiyaageeti harata bonchchoosona. Otorettokkonanne hara asay eta xoqqu xoqqu oottanaadan koyokkona. Bana ziqqi oottiya uri haratussi wozanappe qoppeesinne etappe tamaaranawu koyees.

Issi issitoo bana ziqqi oottiyoogee laafatettadan xeelettees. Tumaa odanawu, bana ziqqi oottiyoogee laafatetta gidennan, issi asi ba balaa ammananaadaaninne I oottana danddayennabaa akeekanaadan maaddiya minotetta.






 BANA ZIQQI OOTTIYOOGEE KOSHSHIYOY AYBISSEE?


	  Bana ziqqi oottiyoogee dabbotettawu maaddees. Ze Narsizism Epidemik giyo maxaafay, “Xaaxi waaxi xeelliyo wode, banttana ziqqi oottiya asati haratuura laggetanawu metootokkona” yaagees. Gujjidikka, hegaa mala asati “hara asatuura haasayanawunne issippetettan deˈanawu metootokkona” yaagees.



	  Intte naˈay bana ziqqi oottiyoogee sinttanaa deˈuwawu A maaddees. Intte naˈay bana ziqqi oottiyoogaa haˈˈi tamaarikko, I gitatidi ooso oyqqanawu metootenna. Dottoree Leonard Sakisi hagaadan giidi xaafiis: “Issi yelagay bessiyaagaappe aattidi babaa qoppikkonne I oottana danddayennabaa akeekana xayikko, ooso oyqqanawu koyiyo wode, oychchiyaageeta ufayssenna. SHin qaxariyaageeti xoqqu ootti xeelliyoobaa eranawu koyiya yelagay ooso oyqqana danddayees.”*










 NAˈI BANA ZIQQI OOTTANAADAN WAATI TAMAARISSANA DANDDAYETTII?


Babaa bessiyaagaappe aattidi qoppennaadan intte naˈaa maaddite.

GEESHSHA MAXAAFAY YOOTIYO MAARAA: “Aissi giikko, issi urai ainne hanennan de7iiddi, aibakko i hanidobaa ayyo milatikko, ba huuphiyaa cimmees.”—Galaatiyaa 6:3.

	  Hanennabaa intte naˈaassi zaari zaari yootoppite. “Ne amottiyoobaa ubbaa demmana danddayaasa,” qassi “Ne koyiyooba ubbaa hanana danddayaasa” giyoogaa malabay denttettiyaaba milatikkonne hegee deˈuwan darotoo polettenna. Intte naati polana danddayiyoobaa halchchiyaabanne hegaa polanawu minni oottiyaaba gidikko loˈˈo ayfiyaa demmana.



	  Nashettana bessiya oosota shaakkidi nashshite. Intte naˈaa gooba woy mino giyoogaa xallay intte naˈay bana ziqqi oottanaadan maaddenna. Mino giissidabaa shaakkidi yootite.



	  Intte naˈay Intternneetiyan asaara gayttiyoogan daro wodiyaa aattennaadan oottite. Intternneetiyan asaara gayttiyoogee darotoo issi asi ba eraanne ba oottidobaa yootiyoogan bana zaassiyoogaara gayttidaba—hegee bana ziqqi oottiyoogaappe keehi dummatiyaaba.



	  Intte naˈay ellellidi tawu atto ga gaanaadan minttettite. Intte naˈay mooriyo wode I he mooruwaa akeekanaadaaninne mooridoogaa ammananaadan maaddite.





Galatanaadan minttettite.

GEESHSHA MAXAAFAY YOOTIYO MAARAA: “Galatite.”—Qolasiyaasa 3:15.

	  Meretaa gishshawu galatiyoogaa. Naati merettida ubbabawu galatananne nuuni deˈuwan deˈanawu hegeeti ay keena koshshiyaakko erana bessees. SHemppanawu carkkoy, uyanawu haattaynne, maanawu qumay koshshees. Meretan deˈiya maalaaliya ubbabawu eti nashshanaadaaninne galatanaadan ha leemisotun goˈettite.



	  Asaa galatiyoogaa. Asa ubbay appe aadhdhiyoobay deˈiyoogaa intte naˈawu hassayissite, qassi I harata eta eraaninne hiillan qanaatiyoogaappe, etappe waati tamaarana danddayiyaakko bessite.



	  Galataa qonccissiyoogaa. Intte naati qaala xallan gidennan, wozanappe nashshiyoogan galatays gaanaadan tamaarissite. Galatiyoogee nuuni nu huuphiyaa ziqqi oottanaadan maaddees.





Harata maaddiyoogee loˈˈoba gidiyoogaa intte naata tamaarissite.

GEESHSHA MAXAAFAY YOOTIYO MAARAA: “Issoi issuwaappe gitatais yaagidi qoppennan, issoi issuwaayyo intte huuphiyaa kaushshite. Qassi issoi issuwaa go77iyaabaa koyanaappe attin, intte huuphe xalaalaa go77iyaabaa koyoppite.”—Piliphphisiyuusa 2:3, 4.

	  Intte naˈa so oosuwaa ootissite. So oosuwan maaddana koshshennaagaa intte naˈaassi intte yootiyoogee, I ba oottiyoobaa keehi gitabadan xeellanaadan oottees. So giddo oosoy kaassaappe kasetana bessees. So giddo oosoy harata waati goˈˈiyaakkonne harati A nashshanaadaaninne bonchchanaadan waati oottiyaakko yootite.



	  Haratuyyo oottiyoogee loˈˈoba gidiyoogaa minttidi yootite. Naati yaatiyoogee eti wozannaama gidanaadan maaddana. Hegaa gishshawu, intte naˈay maadoy koshshiyoogeeta shaakki eranaadan minttettite. I eta maaddanawu ay oottana danddayiyaakko aara tobbite. I harata maaddiyo wode intte naˈa galatitenne kaafite.











^ MENT. 8 Ze Kollapse of Paarenting giyo maxaafaappe ekettidaagaa.

LOOHISSIYOOGAA HAˈˈI DOOMMITE


Bantta son qeeri oosota ootti diccida naˈay gita asa gidiyo wode haratuura issippetettan oottanawu metootenna





Leemiso Gidiyoogan Tamaarissite


	  Taassikka issi issitoo haratu maadoy koshshiyoogaa ta naati eranaadan oottiyaanaa?



	  Haratubaa loˈˈobaa haasayiyaanaa, qassi eta nashshiyaanaayye woy qassi eta toochchiyaanaa?



	  Haratussi oottiyoogaa taani nashshiyoogaa ta naati beˈiyoonaa?









Yelida Issoti Issoti Woygiyoonaa?


“Nu naˈiyaa banaara tamaariya haratuyyo iitanne dosettenna issi naˈeebaa nuuyyo yootaasu. He naˈiyo son aybi gakkiiddi deˈiyaakko ta naˈiyaa qoppanaadan iyyo yootaas. So deˈoy ufayssiyoy ubba asaa gidenna. A haratuppe aadhdhennaagaa ta naˈiyaa akeekanaadan hegee O maaddiis. I hanotay haratuugaappe keha gidana danddayees.”—Kareno.



“Nu macca naati banttana haratuura geeddarssennan, timirtte keettan tamaariyoobaa dosanaadaaninne banttawu danddayettida ubbabaa oottanaadan eta minttettoos. Nuuni eta haratuura geeddarssennaagaa eti eranaadan koyoos.”—Mariyano.









^ (Gal. 6:3) Aissi giikko, issi urai ainne hanennan de7iiddi, aibakko i hanidobaa ayyo milatikko, ba huuphiyaa cimmees.



^ (Qol. 3:15) Kiristtoosi; immiyo sarotettai inttena haaro; aissi giikko, Xoossai inttena issi asa oottidi, he sarotettau xeesiis. Xoossaa galatite.



^ (Pili. 2:3, 4) Inttena siiqiyoogan woikko ceeqettanau koyiyo hada amuwan issibaanne oottoppite; shin issoi issuwaappe gitatais yaagidi qoppennan, issoi issuwaayyo intte huuphiyaa kaushshite. 4 Qassi issoi issuwaa go77iyaabaa koyanaappe attin, intte huuphe xalaalaa go77iyaabaa koyoppite.

TIMIRTTE 3

Gencciyo Ogiyaa




GENCCAY AYBEE?


Gencciya asi metoy gakki simmin sohuwaara minettiya ura. He eeshshay deˈuwan beˈiyoobaappe tamaariyooba. Issi naˈi kunddennan issi issitoo waati hemettanaakko tamaarana danddayennaagaadan, I issi issitoo metoy gakkennan, ba deˈuwaa waati ushachchissanaakko tamaarana danddayenna.






GENCCAY KEEHI KOSHSHIYOY AYBISSEE?


Issi issi naati issibay etawu hanennan ixxiyo wode, eta metoy gakkiyo wode woy eti oottiyooban balidobaa harati yootiyo wode azzanoosona. Harati muleera hidootaa qanxxoosona. Gidoppe attin, kaallidi deˈiya tumaa eti akeekana koshshees:

	  Nuuni oottiyo issi issibay ushachchennaagee wottin deˈiyaaba.—Yaaqooba 3:2.



	  Deˈuwan metiyaabay ubba asaa gakkees.—Eranchchaa 9:11.



	  Nuuni mooridobaa hara asi yootiyoogee tamaaranawu keehi koshshiyaaba.—Leemiso 9:9.





Gencciyoogee deˈuwan metoy gakkiyo wode xooni kanttanaagaa intte naˈi ammanettanaadan maaddana.






 GENCCANAADAN TAMAARISSIYO OGIYAA


Intte naˈi mooriyo wode.

GEESHSHA MAXAAFAY YOOTIYO MAARAA: “Xillo asi laapputoo kunddikkokka denddees.”—Leemiso 24:16.

Issi metoy wolqqaamakkonne woy wolqqaama gidennaakko intte naˈi waati kuuyanaakko tamaaranaadan maaddite. Leemisuwaassi, I timirtte keettan issi paaciyan wullikko, waananee? I, “Taani aynne likkebaa oottana danddayikke!” giidi hidootaa qanxxana danddayees.

Intte naˈi haroode waatidi kaseppe loytti oottana danddayiyaakko qoppanaadan maaddite. Yaatikko, I he metuwaa suurissanawu baaxetana, qassi azzaniyoogaa aggana.

Hegaa bollikka, intte naˈi metootido metuwaa intte suurissennaadan naagettite. SHin, hegaa suurissiyo ogiyaa koyanaadan maaddite. Intte A woy O hagaadan oychchana danddayeeta: “Neeni tamaaraydda deˈiyo yohuwaa loytta akeekanawu waatana danddayay?”

Iitabay gakkiyo wode.

GEESHSHA MAXAAFAY YOOTIYO MAARAA: “Wontto intte de7oi ai hananaakkonne erekketa.”—Yaaqooba 4:14.

Deˈoy hananabay erettenna. Hachchi dure gidida asi wontto hiyyeesa gidana danddayees; hachchi payya gidida asi wontto harggana danddayees. Geeshsha Maxaafay hagaadan gees: “Eesotiya wottanchchati ubba wode xoonokkona; woikko mino olanchchatikka ubba wode olan xoonokkona; . . .  SHin ubbaikka qaadainne wodee oottoogaadan [“wodee oottiyoobaaninne qoppennan gayttiyaaban,” NW] hanees.”—Eranchchaa 9:11.

Intte aawa woy aayo gidiyo gishshawu, intte naˈi qohettennaadan naaganawu inttessi danddayettida ubbabaa ootteeta. SHin, intte naˈa iitaba ubbaappe intte naagana danddayennaagee qoncce.

Intte naˈa azzanttiyaabi, leemisuwawu mata laggee woy so asappe issoy hayqqiyoogaa malabay gakkiyo wode, I genccanaadan maaddite. Yaatiyoogan, I gasttiyo wode oosuwaappe yedetettiyo woy miishsha metootiyo wode waati genccanaakko tamaarisseeta.*

Intte naˈawu woy intte naˈeessi seeray imettiyo wode.

GEESHSHA MAXAAFAY YOOTIYO MAARAA: “Zoriyaa siya; . . .  Yaatikko, neeni wurssettan aadhdhida eranchcha gidana.”—Leemiso 19:20.

Intte naˈa issi uri seeriyoy yashissanaassa woy qohanaassa gidennan, suureyana koshshiyaabaa suureyanaadaana.

Intte naˈi seeraa ekkanaadan intte tamaarissiyo wode, inttekka intte naˈikka goˈettana. Jona giyo issi aaway hagaadan giis: “Naati bantta mooruwaa suurissana xayikko, eti mule tamaarokkona. Eti bantta deˈuwan daro metuwan gelana, qassi intte eta mooruwaa ubbatoo suurissana. Hegee yelidaageetunne eta naˈaa deˈuwaa azzanttiyaaba oottees.”

Seeray intte naˈa goˈˈanaadan waati maaddana danddayeetii? Timirtte keettan woy harasan intte naˈawu seeray imettiyo wode, he seeray bessennaba yaagoppite. SHin, hagaadan oychchana danddayeeta:

	  “Seeray neessi imettidoy aybissa gaada qoppay?”



	  “Neeni waata kaseegaappe loyttana danddayay?”



	  “Neeni haroode hegaa malabaa oottikko waatuutee?”





Seeray intte naˈi haˈˈikka sinttappekka goˈettanaadan oottiyoogaa hassayite.







^ MENT. 21 Isiine 1, 2008 Wochiyo Keelan (Amaarattuwaa) “Intte Naˈi Kayyottiyoogaa Agganaadan Maaddite” giyo huuphe yohuwaa xeella.

LOOHISSIYOOGAA HAˈˈI DOOMMITE


Issi naˈi ba mooruwaappe tamaariyoonne hidootaa qanxxennan aggiyo wode, tamaaranawu metana danddayikkokka ooratta hiillaa tamaaranawunne he hiillan keehi gooba gidanawukka danddayees





Leemiso Gidiyoogan Tamaarissite


	  Taani ta mooruwaa ammaniyaanaayye, haratun gaasoyiyaanaa?



	  Taani ta mooruwaanne hegaappe tamaaridobaa yootiyaanaa?



	  Harati mooriyo wode taani eta qilliicciyaanaa?









Yelida Issoti Issoti Woygiyoonaa?


“Ubba metuwaappe, mooruwaappe woy balaappe nuuni nu naata naagibookko. Taani naatettan hageetun genccidoogee tana loˈˈo asa oottiis. Nu naata kabboyidi dichchibeenna gishshawu, eti naaˈˈaykka gasttidi bessiyaagaadan qoppiyaanne suure asa gididosona gaada qoppays.”—Jef.



“Ta machchiyaanne taani nu naatuura gayttidaban baliyo wode, nuuni ubbatoo atto gaanaadan oychchoos. Yelidaageeti baliyo wode, hegee wottin deˈiyaaba gidiyoogaa qonccissanawu, eti kase balido hegaa malabaa bantta naatussi yootana bessees gaada qoppays.”—Jems.









^ (Yaaq. 3:2) Nuuni ubbaikka daroban baleettees; issi urai ba haasayan mulekka balana xayikko, i bana naaganau danddayiya bali bainna asa.



^ (Era. 9:11) Taani saloppe garssaara harabaakka be7aas; hegeekka, eesotiya wottanchchati ubba wode xoonokkona; woikko mino olanchchatikka ubba wode olan xoonokkona; woikko aadhdhida eranchchati ubba wode qumaa demmokkona; woikko cinccati ubba wode duretokkona; woikko tamaarida asati ubba wode sabettokkona. SHin ubbaikka qaadainne wodee oottoogaadan hanees.



^ (Lee. 9:9) Aadhdhida eranchcha uraa tamaarissa; yaatikko, i kaseegaappekka aadhdhida eranchcha gidana. Xillo uraakka tamaarissa; yaatikko i eraa gujjana.



^ (Lee. 24:16) Xillo asi laapputoo kunddikkokka denddees; shin iitati metuwan xayana.



^ (Yaaq. 4:14) Wontto intte de7oi ai hananaakkonne erekketa; guutta wodiyau intte beettidi, guyyeppe xayiya cuwa mala.



^ (Era. 9:11) Taani saloppe garssaara harabaakka be7aas; hegeekka, eesotiya wottanchchati ubba wode xoonokkona; woikko mino olanchchatikka ubba wode olan xoonokkona; woikko aadhdhida eranchchati ubba wode qumaa demmokkona; woikko cinccati ubba wode duretokkona; woikko tamaarida asati ubba wode sabettokkona. SHin ubbaikka qaadainne wodee oottoogaadan hanees.



^ (Lee. 19:20) Zoriyaa siya; timirttiyaakka ekka. Yaatikko, neeni wurssettan aadhdhida eranchcha gidana.

TIMIRTTE 4

Ammanettiyaagaa Gidiyo Ogiyaa




AMMANETTIYAAGAA GIDIYOOGEE AYBEE?


Issibaa oottana mala intte ammanettiya ura oychchiyo wode, I hegaa loytti oottanaagaanne keerido wodiyan polanaagaa intte ereeta.

Issi naˈi biron guutta gidikkonne, ammanettiya naˈa gidiyoogaa tamaarana danddayees. Parenting Wizawut Borders giyo maxaafay hagaadan gees: “Naatussi 15 agina kumiyo wode eti banttana yelidaageeti oottanaadan yootiyoobaa oottoosona. Qassi 18 agina kumiyo wode yelidaageeti oottiyo ubbabaa oottanawu koyoosona. Daro biittatun, naatussi layttay ichchashaappe biidi laappuna gidiyo wode, naati so giddo oosuwan waati maaddana danddayiyaakko yelidaageeti bessoosona. Qassi naati guutta gidikkonne, daro oosota loytti oottana danddayoosona.”






AMMANETTIYAAGAA GIDIYOOGEE KEEHI KOSHSHIYOY AYBISSEE?


Issi issi biittatun, daro yelagati banttarkka deˈanawu baaxetikkonne, yaatanawu danddayibeenna gishshawu yelidaageetuura deˈanawu guyye simmidosona. Issi issitoo hegaadan haniyoy, yelagatuyyo miishshaa waati oyqqanaakko, so oosuwaa waati oottanaakko, woy bantta deˈuwan ubba galla waanidi ammanettiya ura gidanaakko loohissoy mule imettibeenna gishshataassa.

Hegaa gishshawu, intte naati gitaa gidiyo wode ay oottanaakko erana mala, eti haˈˈi ammanettiya ura waanidi gidanaakko tamaarissiyoogee loˈˈo. Hawu tu Reyz an Adalt giyo maxaafay hagaadan gees: “Tammanne hosppun laytta gakkanaashin eti ubbabawu inttekko xeellidi deˈin, wurssettan eti erenna alamiyan eta kessi olana koyekketa.”






AMMANETTANAADAN  TAMAARISSIYO OGIYAA


So giddon issi issibaa ootissite.

GEESHSHA MAXAAFAY YOOTIYO MAARAA: “Minnidi oottidoban ubban go77ai de7ees.”—Leemiso 14:23.

Yelidaageeti oottiyo ubbabaa guutta naati etaara oottanawu yeemottoosona. Naati meretan oosuwaa oottanawu koyiyo he koshshaa so giddo oosuwaa eta ootissanawu goˈettana danddayeeta.

Yelida issoti issoti yaatanawu koyokkona. Issi issi aawatinne aayoti bantta naatussi timirtte keettan ubba galla imettiya so oosoy keehi daro gidiyo gishshawu giidi so giddo ooso eta ootissanawu koyokkona.

Son oottiyoogee issi oosuwaa doommidi poliyoogaa eta tamaarissiyo gishshawu, so giddon oottiya naati timirtte keettan imettiya oosuwaa loytti oottoosona. Hegaa bollikka, Parenting Wizawut Borders giyo maxaafay hagaadan gees: “Nu naati naatettan maaddanawu koyiyo wode nuuni eti maaddanaadan oottana xayikko, hara asaa maaddiyoogee keehi koshshennabadan eti qoppana . . . Etayyo koshshiyaabaa harati oottana bessees giidi qoppiyoogaakka doommoosona.”

He qofay bessiyoogaadan, naati so giddo oosuwaa ubbatoo oottiyoogee eti bantta xallaa siiqiyaageeta gidennan, harata waati maaddanaakko tamaarissees. Naati so giddon oottiyo wode, eti son keehi maaddiyaageeta, qassi he oosoy eti oottana koshshiyaaba gidiyoogaa akeekoosona.

Intte naati mooriyo wode hegee kaalettiyoobay deˈiyoogaa akeekanaadan maaddite.

GEESHSHA MAXAAFAY YOOTIYO MAARAA: “Zoriyaa siya; timirttiyaakka ekka. Yaatikko, neeni wurssettan aadhdhida eranchcha gidana.”—Leemiso 19:20.

Intte naati mooriyo wode—leemisuwawu, intte naˈay woy intte naˈiyaa hara uraabaa akeekennan moorikko, hanidabaa genttoppite. Ha hanotan, atto gaanaadan oychchiyoogaaninne, ubba qassi moorettidabaa giigissiyoogan, hanidabay kaalettiyo ufayssennabaa naati eeno gi ekkana danddayoosona.

Naati bantta mooruwan oyshettiyoogaa akeekiyo wode, kaallidi deˈiyaagaadan goˈettana:

	  Tumanchchanne bantta balaa ammaniyaageeta gidana



	  Bantta mooruwaa haratu bolli wottokkona



	  Bantta mooruwaa aybinkka gaasoyokkona



	  Koshshiyo wode, atto gaanaadan oychchiyaageeta gidana

LOOHISSIYOOGAA HAˈˈI DOOMMITE


Ammanettiyaageeta gidiyoogaa tamaarida naati, gasttiyo wode bantta deˈuwan maara deˈana





Leemiso Gidiyoogan Tamaarissite


	  Taani minna oottiya, ubbabaa maara oyqqiyaanne keerido wodiyaa naagiya asee?



	  Taani so giddon oottiyoogaa ta naati beˈiyoonaa?



	  Taani ta balaa ammaniyaanaa, ubba qassi koshshiyo wode atto gaanaadan oychchiyaanaa?









Yelida Issoti Issoti Woygiyoonaa?


“Taani kahuwaa kattiyo wode, naati guutta naatettaappe doommidi tana maaddoosona. Meecettida maayuwaa taani dakkoyada wottiyo wode, eti tana maaddoosona. Taani so gidduwaa geeshshiyo wode, etikka geeshshoosona. Oosoy eta ufayssiyaaba. Taani oottiyoobaa oottiiddi tanaara takkiyoogee eta ufayssees. Eti ammanettiyaageeta gidiyoogaa tamaaridoy hegaadaana.”—Loro.



“Issi galla, ta naˈay nu so asaa laggiyo ufayssennabaa haasayido gishshawu, O silkkiyan haasayissidi maarotaa oychchanaadan yootaas. I giidobay tuma gidikkonne, I daro layttaa giddon unddenna wodetun harata ufayssennabaa haasayidi atto gaanaadan oychchiis; shin I haˈˈi baliyo wode, sohuwaara atto gaanaadan oychchees.”—Debro.







MOORUWAAPPE TAMAARIYO GOˈˈIYAABAA


Jesiko Lehi giyo eranchchiyaa Atlanttik giyo maxeetiyan hagaadan gaasu: “Naati mooroosona; qassi eti mooriyo wode bantta mooruwaappe keehi maaddiyaabaa tamaaranaagaa yelidaageeti hassayiyoogee keehi koshshiyaaba. Mooriyaanne eta mooroy kaalettiyoobaappe yelidaageeti eta naagibeenna tamaareta layttan layttan tamaarissaas. He naata yelidaageeti eti bantta mooruwaa suurissanaadan maaddidosona. He tamaareti haratu ubbaappe keehi ufayttoosonanne etawu daro injjetiis.”









^ (Lee. 14:23) Minnidi oottidoban ubban go77ai de7ees; shin coo mela haasayai hiyeesatetta xalaalaa ehees.



^ (Lee. 19:20) Zoriyaa siya; timirttiyaakka ekka. Yaatikko, neeni wurssettan aadhdhida eranchcha gidana.









[image: Issi maccaasiyaa ba galˈˈa pootuwaa issi naˈiyo bessawusu]



TIMIRTTE 5

Gasttati Kaalettiyoogaa Goˈˈaa




GASTTATI AYBIN AYBIN KAALETTIYOONAA?


Naatuyyo gasttati immiyo kaaletoynne zoree koshshees. Intte naatussi kaaletuwaanne zoriyaa immana bessiyay inttena. Gidikkokka, hara gastta uri intte naata maaddananne zorana danddayees.






GASTTATU KAALETOY KEEHI KOSHSHIYOY AYBISSEE?


Daro biittatun, yelagati gasttatuura aattiyo wodee keehi guutta. Hagaa qoppite:

	  Asttamaaretuppenne hara gasttatuppe daro tamaareti deˈiyo timirtte keettan naati daro wodiyaa aattoosona.



	  Timirtte keettaappe simmiyo wode, aawaykka aayyiyaakka ooso sohuwan deˈiyo gishshawu, issi issi yelagati banttarkka takkoosona.



	  Amarkkan oosettida issi xinaatee bessiyoogaadan, layttay 8⁠ppe biidi 12 gakkanawu deˈiya naati, elektiroonike miishshan galla galla ammakaayiyan usuppun saatiyaa aattoosona.*





Hold On tu Yur Kids giyo maxaafay hagaadan gees: “Yelagati aayetu, aawatu, asttamaaretunne hara gasttatu zoriyaa, leemisuwaanne kaaletuwaa kaalliyoogaappe, . . . bantta mala yelagatuugaa kaalloosona.”






KAALETUWAA IMMIYO OGIYAA


Intte naatuura wodiyaa aattite.

GEESHSHA MAXAAFAY YOOTIYO MAARAA: “Na7i waanidi de7ana bessiyaakko tamaarissa; yaatikko, i cimidikka hegaa aggenna.”—Leemiso 22:6.

Naati banttana yelidaageeti kaalettanaadaaninne maaddanaadan darotoo koyosona. Qassi naati panttatettaa wodiyankka, hara naati banttana zoriyoogaappe yelidaageeti zoranaadan koyiyoogaa eranchchati yootoosona. Dottoree Loorens Istinbergi Yu end Yur Adolesent giyo maxaafan hagaadan giis: “Naˈi naatettaappe biidi gastta gidana gakkanawu qofaaninne eeshshan ubbatoo kaalliyo waannati A yelidaageeta.” I gujjidi, “Naati intte qofaa ubbatoo ammanennaba woy intte yootiyo ubbabaa maayennaba gidikkokka, intte qoppiyoobaa eranawunne intte yootiyoobaa siyanawu koyoosona” yaagiis.

Intte naˈi intte kaaletuwaa koyiyo gishshawu, A kaalettanawu intteyyo danddayettida ubbabaa oottite. Intte naatuura wodiyaa aattite; qassi intte qofaa, intte xoqqu ootti xeelliyoobaanne intte deˈuwan hanidabaa etawu yootite.

Leemiso gidiya gasttatuura laggetanaadan oottite.

GEESHSHA MAXAAFAY YOOTIYO MAARAA: “Aadhdhida eranchcha asatuura hemettiya asi aadhdhida eranchcha gidees.”—Leemiso 13:20.

Keehi koshshiyaabaa xeelliyaagan intteegaadan qoppiyaanne oottiya, qassi intte naata maaddananne zorana danddayiyay gastta ura qoppana danddayeetii? He uri intte naˈaara woy intte naˈeera wodiyaa aattanaadan hanotaa giigissana danddayeetii? Hegee intte naatuban aawatiyay hara ura gidees giyoogaa gidenna. SHin intte naˈa intte loohissiyoogaa bolli, A aynne qohennaagaa intte ammanettiyo gastta uri minttettiyoogee maaddana danddayees. Ximootiyoosi yelaga gidikkonne, kiitettida PHawuloosaara laggetidoogan keehi goˈettidoogaanne Ximootiyoosaara laggetiyoogan PHawuloosikka goˈettidoogaa Geeshsha Maxaafay yootees.—Piliphphisiyuusa 2:20, 22.

Ha wodiyan, daro so asay issi keettan woy issi heeran deˈenna; qassi darotoo eta yelidaageetu aawatinne aayoti, ishatinne michchoti, hegaadankka hara dabboti hara biittan deˈana danddayoosona. Intte hanotay hegaa mala gidikko, intte intte naatu bolli beˈanawu koyiyo eeshshay deˈiyo gastta urappe intte naati tamaaranaadan hanotaa giigissanawu baaxetite.







^ MENT. 9 He xinaatee bessiyoogaadan, yelagati elektiroonike miishshan galla galla amakaayiyan uddufun saate gidiyaagaa aattoosona. Naatinne yelagati Interneettiyaa baggaara tamaaranawu woy so ooso oottanawu goˈettido wodee he xinaatiyan gujettibeenna.

LOOHISSIYOOGAA HAˈˈI DOOMMITE


Kaaletuwaa gasttatuppe koyiya naˈi, guyyeppe ba deˈuwan aadhdhida eranchchanne wozannaama gidiyoogaa bessana danddayees





Leemiso Gidiyoogan Tamaarissite


	  Taani ta naatuyyo loˈˈo leemisoo?



	  Taani issiban taappe aaruwan meezetida ura zoriyaa oychchiyoogaa ta naati beˈiyoonaa?



	  Taani ta naatuura wodiyaa aattiyoogan eta xoqqu ootta xeelliyoogaa bessiyaanaa?









Yelida Issoti Issoti Woygiyoonaa?


“Issi issitoo, taassi oosoy keehi dariyo wode, ta naˈiya tana haasayissanawu koyiyoogaa yootawusu. Taani odiyoobaa loytta ezggana mala amarida daqiiqawu A naaganaadan yootikkonne, taani ubbatoo A yootiyoobaa siyays. Nuuni tamaarissiyoobaa oosuwan peeshshiyoogaa A beˈana mala ta machchiyaanne taani iyyo loˈˈo leemiso gidanawukka baaxetoos.”—Devid.



“Nu naˈiyaa yelettido wode, O dichchiyoogan maaddanawu taani oosuwaa aggada son takkana mala ta azinaynne taani kuuyida. Taani hegaadan kuuyidoogan zilˈˈettikke. Naatussi bessiya kaaletuwaanne zoriyaa immana mala danddayettida keenan etaara daro wodiyaa aattiyoogee keehi koshshiyaaba. Ubbaappe aaruwan, naatuura intte takkiyoogee intte naatussi qoppiyoogaa bessees.”—Liso .







GASTTATUURA WODIYAA AATTIYOOGAA


“Eta layttay dumma dumma gididonne dumma dumma gidida darobaa dosiya gasttatu giddon ta naati diccidosona; qassi hegee eti deˈuwaa haratu hanotaara geeddarssanaadan eta maaddiis. Leemisuwawu, ta aayyee aayyiyaa naatettan deˈiyo wode, korinttiyaa xomppee koyro gelidoy eta soona gidiyoogaa yootin eti keehi maalaalettidosona. Heeraa asay eti qumaa kattiyo kifiliyan eqqidi xomppee eexxiyoogaanne toˈiyoogaa beˈanawu eta soo yiyoogaa A etawu yootaasu. He wode deˈoy haˈˈiigaappe ay keena dummatiyaakko ta naati akeekanaadan ha taarikee oottiis. Ibaa hegaadan eridoogee, eti onne cimida harata bonchchanaadankka maaddiis. Naati hara yelagatu xallaara gidennan, gasttatuura wodiyaa aattiyo wode, eti gasttatuppe darobaa tamaarana danddayoosona.”—Marando.









^ (Lee. 22:6) Na7i waanidi de7ana bessiyaakko tamaarissa; yaatikko, i cimidikka hegaa aggenna.



^ (Lee. 13:20) Aadhdhida eranchcha asatuura hemettiya asi aadhdhida eranchcha gidees; shin eeyya asatuura hemettiya asi metuwan gelees.



^ (Pili. 2:20) Aissi giikko, intte de7uwaabau wozanappe hirggiya a mala asi harai ooninne tau baawa.



^ (Pili. 2:22) SHin na7i ba aawau oottiyoogaadan, Ximootiyoosi tanaara issippe gididi, wonggeliyaa oosuwaa oottidoogan, ammanettiya asa gidiyoogaa erissidoogaa intte ereeta.

TIMIRTTE 6

Likkebaanne Likke Gidennabaa Akeekiyoogaa




LIKKEBAYNNE LIKKE GIDENNABAY AYBEE?


Loˈˈo kandduwaa maaraa kaalliya asay likkebaanne likke gidennabaa shaakki erees. Eti issi kutti banttawu siyettidaban likkebaa woy likke gidennabaa kuuyokkona. SHin, harati eta beˈenna wodekka, oottiyooban eti banttassi kaaleto gidiya maaran ammanettoosona.






LIKKEBAANNE LIKKE GIDENNABAA AKEEKANA KOSHSHIYOY AYBISEE?


Naati timirtte keettaa banttanaara biyaageetuppe, woy eti siyiyo muuziqaappe, woy eti beˈiyo pilimetuppenne Televizhiine prograametuppe likke gididabaanne likke gidennabaa xeelliyaagan keehi daro worddobaa siyoosona. Hegeeti likkebaanne likke gidennabaa xeelliyaagan eti tamaaridobaa siranaadan oottana danddayoosona.

Hegee panttatettaa wodiyan naatuyyo gita meto. He wode eti “banttana harati dosanaadan giidi issibaa oottanaadan daro asay eta denttettanaagaa akeekana koshshees; qassi eta laggeti dosennaba gidikkonne, eti eriyo likke gididabaa oottiyoogaa tamaarana koshshees” giidi, Biyond zi Big Tok giyo maxaafay yootees. Loohissoy panttatettaa wodiyaappe kase doommana bessiyoogee qoncce.






LIKKEBAANNE LIKKE GIDENNABAA TAMAARISSIYO OGIYAA


Likkebaanne likke gidennabaa loytti tamaarissite.

GEESHSHA MAXAAFAY YOOTIYO MAARAA: ‘Wozannaama asi akeekaa abbiyaa loohissiyoogan iitaa kehaa shaakkees.’—Ibraawe 5:14, NW.

	  Likkebaa woy likke gidennabaa qonccissiya qaalata goˈettite. Galla galla haniyaabata goˈettite; qassi geeddarissidi qonccissite: “Hagee tuma; hegee tuma gidenna.” “Hagee ammanettiyoogaa; hegee ammanettennaagaa.” “Hagee kehatetta; hegee kehatetta gidenna.” Guyyeppe, intte naˈi oottana bessiya loˈˈobati aybakko, qassi oottana bessenna iitabati aybakko akeekana.



	  Issibay likke gidiyoy woy likke gidennay aybissakko qonccissite. Leemisuwawu, kaallidi deˈiyaagaa mala oyshata oychchite: Tumanchcha gidiyoogee keehi loˈˈo gidiyoy aybissee? Worddotiyoogee laggetettaa waati moorana danddayii? Wuuqqiyoogee likke gidennay aybissee? Intte naˈi iitaa kehaa shaakkanaadan maaddiya ogiyan loytti qonccissite.



	  Loˈˈo kandduwaa maaray deˈiyoogee loˈˈo gidiyoy aybissakko qonccissite. Hagaadan gaana danddayeeta: “Neeni tumanchcha gidikko, harati nena ammanettana” woykko “Neeni keha gidikko, asay neekko shiiqanawu dosana.”





So asa ubbay ha loˈˈo kandduwan erettiyaakkonne shaakki erite.

GEESHSHA MAXAAFAY YOOTIYO MAARAA: “Inttena qoridi pirddite.”—2 Qoronttoosa 13:5.

	  Intte so asay ubbay loˈˈo kandduwan erettana bessees; yaanikko intte ammanettidi hagaadan gaana danddayeeta:

	“Nu so asay worddotenna.”



	“Nuuni harata shocokko woy eta bolli waassokko.”



	“Nuuni asa ufayssennabaa haasayokko woy oonanne cayokko.”









Likkebaanne likke gidennabaa akeekiyoogee woga xalla giddennan, so asay erettanawu koyiyo kandduwaa maaraa gidiyoogaa intte naˈi akeekana.

	  Intte so asay xoqqu ootti xeelliyo maarata intte naatuura ubbatoo tobbite. Galla galla haniyaabata intte naata tamaarissanawu goˈettite. Televizhiiniyan woy timirtte keettan naati beˈiyoogeeta intte kaalliyo maaraara geeddarssana danddayeeta. Intte naˈaa woy intte naˈiyo kaallidi deˈiyaagaa mala oyshaa oychchite: “Nena gidiyaakko waatuutee?” “Nu so asaa gidiyaakko hegaa waatanee?”





Eti likkebaa oottanawu murttidoogaa yaa minttite.

GEESHSHA MAXAAFAY YOOTIYO MAARAA: “Inttena zoriya wozanai geeshsha gido.”—1 PHeexiroosa 3:16.

	  Loˈˈo eeshshaa gishshawu nashshite. Intte naˈi oottiyooban A kanddoy loˈˈo gidiyoogaa bessikko, hegawu A galatite; qassi loˈˈo gidido gaasuwaakka yootite. Leemisuwawu, intte hagaadan gaana danddayeeta: “Neeni tumanchcha gidiyoogaa bessadasa. Ta nenan ufayttays.” Intte naˈi ba balaa ammanikko, intte A woy O seeranaappe kase tumanchcha gidiyo gishshawu wozanappe galatite.



	  Iita eeshshaa gaasuwan seerite. Intte naati oottidoban oyshettiyay eta gidiyoogaa maayanaadan maaddite. Naati ay mooridaakko, qassi eta hanotay so asay darotoo oottiyoobaappe waani dummatidaakko erana koshshees. Yelida issoti issoti naati azzananaadan koyenna gishshawu, eti mooriyo wode yootokkona; shin naati oottidobay mooro gididoy aybissakko etawu yootiyoogee eta kahaa loohissana, qassi likke gidennabaa sinttappe oottennaadan eta maaddana.











Naata dichchiyoogaa xeelliyaagan gujjada eranawu, jw.org websaytiyaa xomoosa woy koodiyaa iskaane ootta.





[image: Issi maccaaseeppe wodhdhida miishshaa borssaa aayyiyaa immiyoogaa naˈiya beˈawusu]


LOOHISSIYOOGAA HAˈˈI DOOMMITE


Aawaynne aayyiyaa tumanchcha gidiyoogaa naati beˈiyoogee, eti banttarkka deˈiyo wodekka gidin, tumanchcha gidanaadan maaddees.





Leemiso Gidiyoogan Tamaarissite


	  Nu so asay xoqqu ootti xeelliyo maaraadan taani deˈiyoogaa, ta oottiyoobaappenne haasayiyoobaappe ta naati akeekiyoonaa?



	  Ta machchiyaanne taani issi mala kandduwaa maaraa etawu yootiyoo?



	  Taani ha higgee taassa gidennan, ta naatussa gaada issi issitoo haasayiyaanaa woy qoppiyaanaa?









Yelida Issoti Issoti Woygiyoonaa?


“Harati loˈˈobaa oottidi demmido goˈˈaabaa nuuni nu naatussi yootoos. Eri paccidoogaa bessiyaabaa kuuyidaageeta gakkida azzanttiyaabatakka yootoos. Pattennabaa doorida bantta mala naatubaa nu naati nuussi yootido wode, eti hegaa mala bala balennaadan nuuni hegaabaa etaara tobbida.”—Nikolo.



“Nu naˈiyaa loˈˈoobaappenne iitabaappe, he naaˈˈaappe issuwaa doorana koshshiyoogaa nuuni iyyo guutta naatettan yootida; qassi naaˈˈubaykka kaalettiyoobaa qonccissida. Yaatin, A kuuyana bessiyaabaa akeekaasu. Nu layttay woqqa gidikkokka, nuuni ubbay nu deˈuwan darobaa kuuyiyo gishshawu, hegee keehi koshshiyaaba.”—Yolando.









^ (Ibr. 5:14) SHin mino qumai iitaa kehaa de7uwaa daruwan shaakkida wozannaama asaassa.



^ (2 Qor. 13:5) Ammanuwan intte de7iyaakkonne ane inttena qoridi pirddite; paaciyan intte muleera kunddikkoppe attin, Kiristtoosi inttenan de7iyoogaa intte geeshshidi ereeta.



^ (1 PHe. 3:16) Qassi Kiristtoosan intte de7iyo lo77o de7uwaa iitabaa oottidobaadan, inttena cayiya asai ba zigiriyooban yeellatana mala, inttena zoriya wozanai geeshsha gido.








Yelidaageeta Maaddiya Harabaa







[image: Issi maccaasiyaa Geeshsha Maxaafaa nabbabawusu]


Ha maxeetiyan deˈiya zoree Geeshsha Maxaafaappe ekettidoogaa intte akeekennan waayi aggana. Geeshsha Maxaafan so asa ubbaa eta deˈuwan maaddiya loˈˈo kaaletoy deˈees. Geeshsha Maxaafay yootiyo maaray issi asi adussi qoppanaadaaninne akeekanchcha gidanaadan maaddees.—Leemiso 1:1-4.

GEESHSHA MAXAAFAY KAALLIDI DEˈIYAAGEETU MALA GITA OYSHATAKKA ZAAREES:

	  Deˈuwawu halchchidobi aybee?



	  Nuuni tuggatanaadan oottiyay Xoossay?



	  Nuuni hayqqiyo wode waaniyoo?





Ha oyshatunne hara oyshatu zaaruwaa demmanawu Geeshsha Maxaafaa pilgganaadan inttena minttettoos. Geeshsha Maxaafaa Xannaˈana Koshshiyoy Aybissee? giyo biiduwaa beˈa. Kooddiyaa iskaane ootta, woy jw.org/wal xomoosa.









^ (Lee. 1:1-4) Hageeti Israa7eela Kawuwaa Daawita na7aa Solomona leemisota. 2 Leemisoti asai aadhdhida eratettaa, seeraanne era haasayaa akeekanau maaddoosona. 3 Eti aadhdhida eratettan, de7ana de7uwaa, xillotettaa, suure pirddaanne suuretettaa tamaarissiyaageeta, 4 hiillaa erennaageeta erissiyaageeta, wodallatussi eratettaanne adussa qofaa immiyaageeta.

^ ***w08 7/1 ገጽ 18-20 ልጃችሁ የደረሰበትን ሐዘን እንዲቋቋም እርዱት***
ልጃችሁ የደረሰበትን ሐዘን እንዲቋቋም እርዱት
በሰው በተጨናነቀ የመጽሐፍ መሸጫ መደብር ውስጥ አንዲት እናት “መደርደሪያዎቹ በመጻሕፍት ተሞልተዋል፤ ልጄን የሚረዳ ግን አንድም መጽሐፍ የላችሁም!” በማለት መጽሐፍ የምትሸጠው ሴት ላይ ጮኸችባት። ይህች እናት የቅርብ የቤተሰባቸው አባል በድንገት በመሞቱ ምክንያት ልጇ ያጋጠመውን ሐዘን እንዲቋቋም ለመርዳት የሚያስችላትን ምክር ለማግኘት ፈልጋ ነበር።
ይህች እናት መጨነቋ ተገቢ ነው። አንድ ልጅ የሚወደውን ሰው በሞት ሲያጣ ከፍተኛ ሐዘን ይሰማዋል። እርግጥ ነው፣ ልጆች የቤተሰባቸውን እንክብካቤ እያገኙ ያድጋሉ፤ ሆኖም ከቤተሰባቸው መካከል በጣም የሚቀርቡትንና የሚወዱትን ሰው ሞት ሊነጥቃቸው ይችላል። ታዲያ ወላጅ እንደመሆናችሁ መጠን እንዲህ ያለው ሁኔታ መከሰቱ የማይቀር በሚሆንበት ጊዜ ወይም ሲከሰት ልጃችሁ የደረሰበትን ሐዘን እንዲቋቋም መርዳት የምትችሉት እንዴት ነው?
እውነት ነው፣ የምትወዱትን ሰው በሞት ስታጡ በሐዘን ከመዋጣችሁ የተነሳ ለሌሎች ነገሮች ትኩረት ላትሰጡ ትችላላችሁ። ያም ሆኖ ልጃችሁ የእናንተ እርዳታ እንደሚያስፈልገው አትዘንጉ። በሚኒሶታ፣ ዩናይትድ ስቴትስ የሚገኝ በማይድን በሽታ ለተያዙ ሰዎች እንክብካቤ የሚያደርግ ተቋም ያዘጋጀው ጽሑፍ እንዲህ ይላል:- “አብዛኛውን ጊዜ ልጆች፣ ሌሎች ሰዎች የሚያወሩትን ነገር በጨረፍታ በመስማት የተዛባ አሊያም የተሳሳተ መደምደሚያ ላይ ሊደርሱ ይችላሉ። በመሆኑም ልጆች እውነቱ ሊነገራቸው ይገባል።” በዚህም የተነሳ የልጆቻችሁን የመረዳት ችሎታ ግምት ውስጥ በማስገባት ሁኔታውን በግልጽ መንገራችሁ ጥበብ ሊሆን ይችላል። እርግጥ ነው፣ ልጆች የተከሰተውን ነገር የመረዳት ችሎታቸው በእጅጉ ስለሚለያይ ይህን ማድረጉ ቀላል አይደለም።—1 ቆሮንቶስ 13:11
የሞትን ምንነት ማስረዳት
ወላጆች፣ ለልጆቻቸው ስለ ሞት ሲያስረዱ “ተኝቷል፣” “ጠፍቷል” ወይም “ሄዷል” እንደሚሉት ያሉ አባባሎችን ከመጠቀም መቆጠብ እንዳለባቸው አንዳንድ ተመራማሪዎች ይገልጻሉ። ስለ ሁኔታው በደንብ ሳያስረዱ በእነዚህ አባባሎች መጠቀም ልጆችን ግራ ሊያጋባቸው ይችላል። እርግጥ ነው፣ ኢየሱስ ስለ ሞት ሲናገር እንቅልፍን እንደ ምሳሌ የተጠቀመ ሲሆን እንዲህ ማድረጉም ተገቢ ነበር። ይሁንና ይህን የተናገረው ለልጆች እንዳልነበር አስታውሱ። ከዚህም በተጨማሪ ስለተናገረው ነገር ማብራሪያ ሰጥቷቸዋል። ኢየሱስ ለተከታዮቹ “ወዳጃችን አልዓዛር ተኝቶአል” ብሏቸው ነበር። ደቀ መዛሙርቱ ትልልቅ ሰዎች ቢሆኑም ኢየሱስ “እንቅልፍ ስለ መተኛቱ የተናገረ [መስሏቸው]” ነበር። በመሆኑም “አልዓዛር ሞቶአል” በማለት በግልጽ ነገራቸው። (ዮሐንስ 11:11-14) ትልልቅ ሰዎች እንዲህ ያለ ግልጽ ማብራሪያ ካስፈለጋቸው ልጆች ደግሞ የበለጠ እንደሚያስፈልጋቸው እሙን ነው።
ሜሪ አን ኤምስዊለር እና ጄምስ ኤምስዊለር የተባሉ ጸሐፊዎች እንዲህ ብለዋል:- “አንዲት ወላጅ ለልጇ ስለ ሞት ስታስረዳ ለስለስ ያሉ ቃላትን ለመጠቀም ትሞክር ይሆናል። እንዲህ ማድረጓ ግን ከዚህ በፊት አስቦት የማያውቀው እንዲሁም አስፈሪና ጎጂ የሆነ ሐሳብ በልጇ አእምሮ ውስጥ እንዲፈጠር ሊያደርግ ይችላል።” ለምሳሌ ያህል፣ የሞተው ሰው ‘ተኝቷል’ ተብሎ የተነገረው ልጅ እሱም ከተኛ እንደማይነቃ በማሰብ ማታ አልተኛም ሊል ይችላል። በሌላ በኩል ደግሞ የሞተው ሰው ሩቅ ቦታ “ሄዷል” ተብሎ የተነገረው ልጅ እንደማይፈለግ ወይም እንደተተወ ይሰማው ይሆናል።
በርካታ ወላጆች ለልጆች ስለ ሞት ሲያስረዱ ውስብስብ ሐሳቦችን ከመናገር ይልቅ ቀላልና ቀጥተኛ ቃላትን መጠቀማቸው የተሻለ ሆኖ አግኝተውታል። (1 ቆሮንቶስ 14:9) ልጃችሁ ጥያቄ እንዲጠይቅና የሚያሳስበውን ነገር እንዲናገር ማበረታታት ጠቃሚ መሆኑን ተመራማሪዎች ይናገራሉ። ከልጃችሁ ጋር አዘውትራችሁ መወያየታችሁ ግልጽ ያልሆኑለትን ነገሮች ለማስረዳትና እሱን ለመርዳት የሚያስችሏችሁን ሌሎች መንገዶች ለማስተዋል አጋጣሚ ይሰጣችኋል።
አስተማማኝ መመሪያ
በሐዘኑ ወቅት ልጃችሁ መመሪያ፣ ድጋፍና ለጥያቄዎቹ መልስ እንድትሰጡት ይፈልጋል። ታዲያ ሞትን በተመለከተ አስተማማኝ መረጃ ማግኘት የምትችሉት ከየት ነው? ብዙ ሰዎች ከመጽሐፍ ቅዱስ ማጽናኛና አስተማማኝ ተስፋ አግኝተዋል። መጽሐፍ ቅዱስ ስለ ሞት አመጣጥ፣ ሙታን ስለሚገኙበት ሁኔታና ስላላቸው ተስፋ የማያሻማ መረጃ ይዟል። ልጃችሁ ‘ሙታን ምንም እንደማያውቁ’ መገንዘቡ በሞት ያጣው የሚወደው ሰው እየተሠቃየ እንዳልሆነ እንዲያስተውል ይረዳዋል። (መክብብ 9:5) መጽሐፍ ቅዱስ በሞት የተለዩንን የምንወዳቸውን ሰዎች ገነት በሆነች ምድር ላይ እንደምናገኛቸው ተስፋ ይሰጠናል።—ዮሐንስ 5:28, 29
ከቅዱሳን መጻሕፍት መመሪያ ለማግኘት የምታደርገው ጥረት፣ አስቸጋሪ ሁኔታዎች ሲያጋጥሙ መጽሐፍ ቅዱስ አስተማማኝ መመሪያ እንዲሁም ማጽናኛ ሊሰጥ የሚችል መሆኑን ልጅህ እንዲማር ይረዳዋል። እንዲህ ማድረጋችሁ በሕይወታችሁ ውስጥ ውሳኔ የሚጠይቁ ሁኔታዎች ሲያጋጥሟችሁ መመሪያ ለማግኘት ወደ አምላክ ቃል ዞር እንደምትሉ እንዲያስተውል ይረዳዋል።—ምሳሌ 22:6፤ 2 ጢሞቴዎስ 3:15
ለአንዳንድ ጥያቄዎች የተሰጡ መልሶች
ልጃችሁ የሚወደውን ሰው በሞት ማጣቱ ያስከተለበትን ሐዘን እንዲቋቋም ለመርዳት ስትጥሩ ግራ የሚያጋቡ ሁኔታዎች ያጋጥሟችሁ ይሆናል። ታዲያ ምን ማድረግ ትችላላችሁ? ብዙ ጊዜ ከሚያጋጥሙ ጥያቄዎች መካከል አንዳንዶቹን እስቲ እንመልከት።
• ሐዘኔን በልጄ ፊት ከመግለጽ መቆጠብ ይኖርብኛል? ልጃችሁን ከጉዳት ለመጠበቅ መፈለጋችሁ ያለ ነገር ነው። ይሁን እንጂ ልጃችሁ ስታዝኑ ማየቱ ስህተት ነው? በርካታ ወላጆች ሐዘናቸውን ለመደበቅ አለመሞከራቸው የተሻለ ሆኖ አግኝተውታል። ይህም ሐዘንን መግለጽ ምንም ስህተት እንደሌለው ልጃቸው እንዲረዳ ያስችለዋል። አንዳንድ ወላጆች፣ ሐዘናቸውን በሌሎች ፊት ስለገለጹ ሰዎች የሚናገሩ የመጽሐፍ ቅዱስ ታሪኮችን አንስተው ከልጆቻቸው ጋር ይወያያሉ። ለምሳሌ ያህል፣ ኢየሱስ ወዳጁ አልዓዛር በሞተ ጊዜ እንባውን ያፈሰሰ ሲሆን ስሜቱንም ለመደበቅ አልሞከረም።—ዮሐንስ 11:35
• ልጄ በቀብር ሥነ ሥርዓት ወይም በቀብር ንግግር ላይ መገኘት ይኖርበታል? ልጁ በሥነ ሥርዓቱ ላይ የሚገኝ ከሆነ እንዲህ ማድረግ ያስፈለገበትን ምክንያት ጨምሮ በዚያ ምን ነገሮች እንደሚከናወኑ አስቀድሞ መንገሩ ጥበብ ሊሆን ይችላል። እርግጥ ነው፣ ወላጆች በአንዳንድ ምክንያቶች የተነሳ ልጆቻቸው በሥነ ሥርዓቱ ላይ እንዳይገኙ ይወስኑ ይሆናል። በይሖዋ ምሥክሮች የቀብር ሥነ ሥርዓት ላይ የሚገኙ ልጆች በመጽሐፍ ቅዱስ ላይ ተመሥርቶ ከሚሰጠው ንግግር ሊጠቀሙ ይችላሉ። ከዚህም በተጨማሪ በሥነ ሥርዓቱ ላይ በተገኙት ሰዎች መካከል የሚታየው ፍቅር ልጆችን ሳይቀር ሊያጽናናቸው ይችላል።—ሮሜ 12:10, 15፤ ዮሐንስ 13:34, 35
• ስለሞተው ሰው ከልጄ ጋር ማውራት ይኖርብኛል? አንዳንድ ተመራማሪዎች እንደሚሉት፣ ስለዚህ ጉዳይ ፈጽሞ የማታወራ ከሆነ ልጅህ ስለሞተው ሰው አንድ ነገር እየደበቅከው እንዳለህ አሊያም የሞተውን ሰው ሙሉ በሙሉ ለመርሳት እንደምትጥር ሆኖ ሊሰማው ይችላል። ጁሊያ ራትኪ የተባሉ ደራሲ “ስለ ሟቹ ባላቸው ትዝታ ሳይረበሹና ሳይፈሩ እንዴት መኖር እንደሚችሉ ልጆችን ማስተማር በጣም አስፈላጊ ነው” ብለዋል። የሞተውን ሰው መልካም ጎን አንስቶ ማውራትን ጨምሮ ስለ ግለሰቡ በግልጽ መነጋገር ልጆች ሐዘናቸውን እንዲቋቋሙ ሊረዳቸው ይችላል። የይሖዋ ምሥክር የሆኑ ወላጆች፣ ሕመምና ሞት በማይኖርባት ገነት በሆነች ምድር ላይ ትንሣኤ እንደሚኖር ስለሚገልጸው የመጽሐፍ ቅዱስ ተስፋ በመናገር ልጆቻቸውን ሊያጽናኗቸው ይችላሉ።—ራእይ 21:4
• ልጄ ሐዘኑን እንዲቋቋም እንዴት መርዳት እችላለሁ? በሐዘን ምክንያት ልጃችሁ ጤናው ሊታወክ ይችላል። በዚህ ጊዜ እንደተተወ ስለሚሰማው ወይም የተስፋ መቁረጥ ስሜት ስለሚያድርበት ሊናደድ ወይም ሊረበሽ ይችላል። የጥፋተኝነት ስሜት ቢሰማው፣ ከአጠገባችሁ መለየት ባይፈልግ ወይም ዘግይታችሁ ስትመጡ አሊያም ስትታመሙ በጣም ቢረበሽ ሊገርማችሁ አይገባም። ታዲያ ልጃችሁን ማረጋጋት የምትችሉት እንዴት ነው? ልጃችሁ መረበሹን እንዳልተረዳችሁለት ሆኖ ሊሰማው አይገባም። በመሆኑም ስሜቱን ለመረዳት ንቁ መሆንና ሁኔታውን በትኩረት መከታተል ይኖርባችኋል። ልጃችሁ በሐዘኑ ምክንያት የደረሰበትን ጉዳት አቅልላችሁ አትመልከቱ። አዘውትራችሁ አጽናኑት እንዲሁም ጥያቄዎችን እንዲጠይቅና ሐሳቡን በግልጽ እንዲነግራችሁ አበረታቱት። ‘ቅዱሳን መጻሕፍት በሚሰጡት መጽናኛ’ በመጠቀም የልጃችሁንም ሆነ የእናንተን ተስፋ ብሩህ ለማድረግ ጣሩ።—ሮሜ 15:4
• ቤተሰቡ የተለመዱትን የዕለት ተዕለት እንቅስቃሴዎች ማከናወን መጀመር ያለበት መቼ ነው? በሥራ መጠመድ ጥሩ እንደሆነ ምሑራን ይገልጻሉ። ጠቃሚ የሆኑ እንቅስቃሴዎችን ማከናወን ሐዘናችንን ለመቋቋም የሚረዳ ውጤታማ ዘዴ እንደሆነ ይነገራል። የይሖዋ ምሥክሮች የሆኑ በርካታ ወላጆች፣ መጽሐፍ ቅዱስን በቤተሰብ መልክ አዘውትሮ ማጥናትንና በክርስቲያናዊ ስብሰባዎች ላይ መገኘትን ጨምሮ በመንፈሳዊ እንቅስቃሴዎች መጠመድ ቤተሰቡ እንዲረጋጋና ይበልጥ እንዲጠናከር እንደሚያደርግ ተገንዝበዋል።—ዘዳግም 6:4-9፤ ዕብራውያን 10:24, 25
ይሖዋ አምላክ ሕመምንና ሞትን የሚያስወግድበት ጊዜ እስኪመጣ ድረስ ልጆች የሚወዱትን ሰው በሞት ማጣታቸው በሚያስከትልባቸው ሐዘን መጎዳታቸው አይቀርም። (ኢሳይያስ 25:8) ይሁንና ልጆች ጥሩ ማጽናኛና ድጋፍ ካገኙ የሚወዱትን ሰው በሞት ማጣት የሚያስከትለውን ሐዘን መቋቋም ይችላሉ።
[የግርጌ ማስታወሻዎች]
በዚህ ርዕስ ውስጥ የቀረቡት ሐሳቦች እንደ ሕግ ሆነው የሚያገለግሉ አይደሉም። ሁኔታዎችና ልማዶች እንደየአካባቢውና እንደየባሕሉ ሊለያዩ እንደሚችሉ ልብ ማለት ይገባል።
[በገጽ 19 ላይ የሚገኝ ሥዕል]
ልጃችሁ ጥያቄ እንዲጠይቅና የሚያሳስበውን ነገር እንዲናገር አበረታቱት
[በገጽ 20 ላይ የሚገኝ ሥዕል]
የቤተሰብ የመጽሐፍ ቅዱስ ጥናትን ጨምሮ በሌሎች እንቅስቃሴዎች ተጠመዱ

